
Séance 19  mercredi, 19 décembre 2012

Ech soen Iech Merci fir d’Nolauschteren an och 
Merci fir déi grouss Zoustëmmung, déi dëse 
Projet wäert kréien.

yw  Plusieurs voix.- Très bien!

yw  M. le Président.- Merci dem Minister.
Domadder wiere mer um Enn vun der Diskus-
sioun a mir kommen zur Ofstëmmung iwwert 
de Projet de loi.
Vote sur l’ensemble du projet de loi 6468 et 
dispense du second vote constitutionnel
D’Ofstëmme fänkt un. Déi perséinlech Stëmme 
fir d’Éischt. Duerno de Vote par procuration. 
De Vote ass ofgeschloss.
De Projet de loi 6468 ass ugeholl mat 60 Jo-
Stëmmen.
Ont voté oui: Mmes Diane Adehm, Sylvie Andrich-
Duval, Nancy Arendt, MM. Fernand Boden, Lu-
cien Clement, Mme Christine Doerner, MM. Emile 
Eicher, Félix Eischen, Mme Marie-Josée Frank, 
MM. Léon Gloden, Norbert Haupert, Ali Kaes, 
Marc Lies, Mme Martine Mergen, MM. Paul-Henri 
Meyers (par M. Lucien Clement), Laurent Mosar, 
Marcel Oberweis, Gilles Roth, Jean-Paul Schaaf, 
Mme Tessy Scholtes (par M. Félix Eischen), MM. 
Marc Spautz, Robert Weber, Lucien Weiler (par 
Mme Marie-Josée Frank), Raymond Weydert, 
Serge Wilmes et Michel Wolter (par Mme Nancy 
Arendt);
MM. Marc Angel, Alex Bodry, Mme Claudia 
Dall’Agnol, MM. Fernand Diederich, Georges En-
gel, Ben Fayot, Claude Haagen, Jean-Pierre Klein, 
Lucien Lux, Mme Lydia Mutsch, MM. Roger Negri, 
Ben Scheuer et Roland Schreiner;
MM. André Bauler, Eugène Berger, Xavier Bettel, 
Mme Anne Brasseur (par M. Fernand Etgen), MM. 
Fernand Etgen, Alexandre Krieps, Claude Meisch, 
Mme Lydie Polfer et M. Carlo Wagner;
MM. Claude Adam, François Bausch, Félix Braz, 
Camille Gira, Henri Kox, Mmes Josée Lorsché et 
Viviane Loschetter;
MM. Jean Colombera, Gast Gibéryen et Fernand 
Kartheiser;
M. Jacques-Yves Henckes;
M. Serge Urbany.
Gëtt d’Chamber d’Dispens vum zweete Vote 
constitutionnel?
(Assentiment)
Dann ass dat esou décidéiert.
Eisen nächste Punkt um Ordre du jour ass de 
Projet de loi 6383, eng Ofännerung vum Ge-
setz iwwert de Stroosseverkéier. D’Riedezäit ass 
nom Basismodell festgeluecht. Bis elo ass kee 
Riedner ageschriwwen. D’Wuert huet elo de 
Rapporteur, den honorabelen Här Marc Spautz. 
Här Spautz, Dir hutt d’Wuert.

8.  6383  - Projet de loi modifiant la 
loi du 14 février 1955 concernant la 
réglementation de la circulation sur 
toutes les voies publiques
Rapport de la Commission du Dévelop-
pement durable

yw  M. Marc Spautz (CSV), rapporteur.- Här 
President, Dir Dammen an Dir Hären, haut hu 
mer e Projet um Ordre du jour, wou et drëms 
geet, fir dass mer d’Reglementer, wat de Be-
räich vun der Sécherheet ubelaangt, méi be-
quem a méi einfach kënnen huelen. Erlaabt 
mer duerfir, e puer Eckdate vum Projet opzezie-
len.
Bei dësem Projet ass den 2. Januar 2012 vum 
Nohaltegkeetsminister den Dépôt gemaach 
ginn. D’Avisë vun de Beruffschamberen, der 
Chambre de Commerce an der Chambre des 
Métiers houngen direkt hannendrun, an den 
Avis vum Statsrot ass den..., war och derbäi. 
Den 21. November 2012 hu mer an der Kom-
missioun den Text analyséiert an och den Avis 
vum Statsrot, an de Rapport ass den 10. De-
zember ugeholl ginn.
Mat dësem Text maache mer eng Verbesserung 
an eng Vereinfachung, wat d’Publikatioune vun 
de Reglementer ugeet. Leider, an dat wësse 
mer alleguerten, hunn d’Printmedien ëmmer 
méi Schwieregkeeten an et gëtt manner ëm-
mer op d’Dageszeitungen zréckgekuckt. Et war 
bis elo üblech, dass déi an de Printmedien hu 
misse veröffentlecht ginn. Fir dat elo kënnen 
aneschters ze maachen, musse mer den Artikel 
5 vum Gesetz vum 14. Februar 1955 änneren, 
wou mer do en neie Paragraf bäiflécken, wou 
et dann och duerno méiglech ass, iwwer aner 
Weeër, iwwer nei Modeller wéi och iwwert den 
Internet....
De Statsrot huet dat och ënnerstrach gehat, an 
och de Ministère war direkt bereet, fir dat ze 
maachen, dass mer esou aner Méiglechkeeten, 
besser Méiglechkeeten hunn, vill méi modern 
alleguerten déi Ännerungen, déi virgesi sinn am 

Transport, dass déi och do sinn, fir dass et net 
méi ass, wéi et an der Zäit war, wou alles ëm-
mer huet missen an de Printmedië veröffent-
lecht ginn, wat eng ganz grouss Vereinfachung 
duerstellt.
Well dat Basisgesetz, wéi dat de Moment war, 
dat geet nach zréck op den 22. Oktober 1842, 
fir just ze soen, wéi dat déi Zäit war mat de Pu-
blikatiounen. Duerfir ass et och gutt, dass mer 
dat elo an deem dote Punkt maachen. Mä ech 
mengen, dass et och eng Verbesserung ass fir 
alleguerten déi Leit an d’Benotzer, déi all Kéiers 
mam Code de la route ze dinn hunn, déi alle-
guerte mussen eben ëmmer wëssen, wat fir 
eng Ännerungen do kommen, an dass dat méi 
einfach gëtt.
Esou wäit zum Projet an ech ginn och domad-
der den Accord vun der CSV-Fraktioun.

yw  Plusieurs voix.- Très bien!

yw  M. le Président.- Merci dem Här 
Rapporteur. Ech mengen, dat war esou kom-
plett, datt näischt méi derbäizefügen ass. Da 
kéime mer direkt zur Ofstëmmung iwwert de 
Projet de loi.
Vote sur l’ensemble du projet de loi 6383 et 
dispense du second vote constitutionnel
D’Ofsëmme fänkt un. Fir d’Éischt déi per-
séinlech Stëmmen. De Vote par procuration. 
De Vote ass ofgeschloss.
De Projet de loi 6383 ass ugeholl mat 59 Jo-
Stëmmen.
Ont voté oui: Mmes Diane Adehm, Sylvie Andrich-
Duval, Nancy Arendt, MM. Fernand Boden (par 
M. Norbert Haupert), Lucien Clement, Mme Chris-
tine Doerner, MM. Emile Eicher, Félix Eischen, 
Mme Marie-Josée Frank, MM. Léon Gloden, Nor-
bert Haupert, Ali Kaes, Marc Lies, Mme Martine 
Mergen, MM. Paul-Henri Meyers (par Mme 
Nancy Arendt), Laurent Mosar, Marcel Oberweis, 
Gilles Roth, Jean-Paul Schaaf, Mme Tessy Scholtes 
(par M. Félix Eischen), MM. Marc Spautz, Robert 
Weber, Lucien Weiler (par Mme Marie-Josée 
Frank), Raymond Weydert, Serge Wilmes et Mi-
chel Wolter (par M. Jean-Paul Schaaf);
MM. Marc Angel, Alex Bodry, Mme Claudia 
Dall’Agnol, MM. Fernand Diederich, Georges En-
gel, Ben Fayot, Claude Haagen, Jean-Pierre Klein, 
Lucien Lux, Mme Lydia Mutsch, MM. Roger Negri, 
Ben Scheuer et Roland Schreiner;
MM. André Bauler, Eugène Berger, Xavier Bettel, 
Mme Anne Brasseur (par M. Xavier Bettel), MM. 
Fernand Etgen, Alexandre Krieps, Claude Meisch, 
Mme Lydie Polfer et M. Carlo Wagner;
MM. Claude Adam, François Bausch (par Mme 
Viviane Loschetter), Félix Braz, Camille Gira, Henri 
Kox, Mmes Josée Lorsché et Viviane Loschetter;
MM. Jean Colombera, Gast Gibéryen et Fernand 
Kartheiser;
M. Jacques-Yves Henckes.
Gëtt d’Chamber d’Dispens vum zweete Vote 
constitutionnel?
(Assentiment)
Dann ass dat esou décidéiert.
Da komme mer elo zum leschte Projet vun de 
Mëtteg an och vun dësem Joer, nämlech dem 
Projet de loi 6428, eng Ofännerung vum Ge-
setz iwwert den CO2-Emissiounshandel. Hei ass 
d’Riedezäit nom Modell 1 festgeluecht. Et hu 
sech bis elo ageschriwwen: déi Häre Berger an 
Negri. D’Wuert huet elo de Rapporteur vum 
Projet de loi, den honorabelen Här Marcel 
Oberweis. Här Oberweis, Dir hutt d’Wuert.

9.  6428  - Projet de loi modifiant la 
loi modifiée du 23 décembre 2004 
établissant un système d’échange de 
quotas d’émission de gaz à effet de 
serre
Rapport de la Commission du Dévelop-
pement durable

yw  M. Marcel Oberweis (CSV), rapporteur.- 
Här President, Dir Dammen an Dir Hären, Dir 
Häre Ministeren, jo, et geet zum Schluss zou. 
Ech maachen et net ganz laang, versprach!
Dee virleiende Projet de loi stellt ee weidere 
Bausteen, wéi oft hei an der Chamber schonn, 
an der Lutte géint de Klimawandel duer. Et geet 
hei ëm den europäeschen Handelssystem vun 
den Emissiounsquoten, an hei speziell den 
Dreifhausgas CO2. E puer Wuert zur Erklärung.
Mir modifizéieren dat scho modifizéiert Gesetz 
vum 23. Dezember 2004, mat deem mir dee-
mools déi europäesch Direktiv 87 aus dem Joer 
2003 ëmgesat haten. De virleiende Projet de loi 
ass den 23. Abrëll dëst Joer vun dem delegéier-
ten Nohaltegkeetsminister Marco Schank an 
der Chamber déposéiert ginn. D’Chambre de 
Commerce an d’Chambre des Salariés hunn hi-
ren Avis agereecht an de 26. Juni huet de 
Statsrot och den Text aviséiert. Awer opgrond 

vun Iwwerleeunge vum Statsrot sinn an der 
Chamberskommissioun eng Rei vun Amende-
menter ugeholl ginn an deem neien, dem 
Statsrot sengem Avis complémentaire ass du 
Rechnung gedroe ginn. De Rapport ass de 27. 
November dëst Joer majoritär ugeholl ginn.
Et sinn, an dat war d’Iwwerleeung aus der Di-
rektiv, an de leschte Joren nei Erkenntnisser op 
dem technologesche Plang an der Rumm vun 
der Reduktioun vun den CO2-Emissioune 
gewonne ginn. An et koum doduerch zur neier 
Direktiv 29 aus dem Joer 2009.
Haaptkärpunkten aus dëser Direktiv sinn:
De Champ d’application gëtt ausgebaut, sou-
dass elo och de Secteur vun der Pétrochimie, 
dee vum Ammoniak a vum Aluminium abezu 
gëtt.
Et ginn Ännerungen am Beräich vun dem Ver
steeë vun de Quoten agefouert. Hir Validitéit 
erstreckt sech elo iwwer aacht Joer, bis 2020.
An et gëtt e Régistre européen normalisé age-
fouert. Fir deen nationale Volet ass eis Ëmwelt-
verwaltung zoustänneg.
An dann, vum nächste Joer un, ginn niewent 
dem Dreifhausgas CO2 och Kuelewaasserstoffer 
an och den Distéckstoffoxid abezunn.
Mat deem fir den Handelssystem weltwäit inte-
ressanten Outil wëllt d’Europäesch Unioun hir 
Emissioune vun CO2 reduzéieren, fir esou déi 
festgeluechte Klimaschutzziler aus dem Kyoto-
Protokoll ze erreechen. Wéi gesot, et handelt 
sech heibäi ëm e relativ technesche Projet de 
loi. Ech verweisen duerfir op de schrëftleche 
Rapport fir déi Detailer an den Exposé des mo-
tifs. Hei nëmmen déi wichtegst Elementer.
Nach e kuerze Rappel zum europäeschen CO2-
Emissiounshandelssystem. Duerch déi éischt 
Period vun 2005 bis 2007, dat war eng Pilot-
phas, ass de System vum fräien Échange mat 
Emissiounsquoten an der Unioun agefouert 
ginn. Ronn 12.000 Industriebetriber sinn age-
bonne ginn, an déi stoungen deemools fir 
50.000, pardon 50% vun der europäescher 
CO2-Emissioun. Dat sinn awer weltwäit 
nëmmen 8%.
An der zweeter Period vum 1. Januar 2008 bis 
de leschten Dezember 2012 ass dunn den Han-
delssystem fir d’CO2-Quoten etabléiert ginn. 
Den Entreprisë sinn deemools d’Emissiounszer-
tifikater gratis zougewise ginn. Déi Entreprisen, 
déi hir Limite iwwerschratt hunn, hunn entwe-
der hir Installatioune missen upassen oder awer 
se hu misse Quoten um Marché akafe bei 
deenen Entreprisen, déi gespuert haten.
Mir all wëssen awer, dat ass déi batter Erkennt-
nis hautdesdaags, dass de System och ganz 
grave Dérapagë kannt huet a sech munch Leit 
duerch de System ferm beräichert hunn, an 
Héicht vun Honnerte Milliounen, voire Milliar-
den.
An der drëtter Period, déi elo den 1. Januar 
ufänkt 2013 bis de leschten Dezember 2020, 
komme fundamental Ännerungen op d’Entre-
prisen zou. Et kënnt zu enger Harmoniséierung 
vum Handelssystem vun CO2-Quoten. Et gëtt 
eng gemeinsam europäesch maximal Limite 
festgeluecht, an déi eenzel Memberstaten hu 
keen Afloss méi. Déi national Allocatiounspläng, 
déi bis elo bestanen hunn, ginn ofgeschaaft. Et 
gëllen iwwerall déiselwecht Regelen, vu Portu-
gal bis op Estland dorobber, fir déi Gratisver-
deelung vun den CO2-Quoten. An da mussen 
all Quoten, déi net méi gratis verdeelt ginn, 
versteet ginn.
D’Zil ass ganz kloer: Bis zum Joer 2020 mussen 
d’CO2-Emissioune vun den Industriebetriber 
ëm 21% par rapport zum Joer 2005 reduzéiert 
ginn. Dat ass eng gewalteg Aufgab, mä mir 
sinn um gudde Wee schonn. An domat soll déi 
emittéiert Tonn CO2 och e seriöe Präis kréien. 
Momentan läit dee Wäert nëmme bei aacht 
Euro pro Tonn, vill ze déif, fir iwwerhaapt eppes 
unzereegen. Eréischt ab 20 Euro pro Tonn kom-
men déi Firmen an d’Gespréicher, fir bei hire 
Betriber Anlagen anzebauen, fir CO2 ze re-
duzéieren. Fir dëst eben ze erreechen, kënnt et 
zur Stee vun den CO2-Quoten.
Vum nächste Joer u bedroen déi gratis ver-
deelte Quote fir d’Industriebetriber nach 80% 
vun der Mengt aus der zweeter Period, de 
Rescht musse se steeën. An dee Prozentsaz gëtt 
bis 2020 op 30% reduzéiert an da fir op 0% 
erofgeféiert ze ginn, bis 2027. Da musse se all 
hir Tonnen CO2 steeën.
Ech wëll drop hiweisen, dass säit dem Ufank 
vun dësem Joer och den zivile Flugverkéier an 
der Europäescher Unioun an dësen Handelssys-
tem agebonne ginn ass. Dat heescht, déi een-
zel Fluggesellschafte mussen och Emissiouns-
quote kafen, wa si Volen an der Europäescher 
Unioun duerchféieren.
Kuerz gesot, 97% vun der Duerchschnëttsemis-
siounsmengt aus de Joren 2004 bis 2006 dier-
fen nach 2012 emittéiert ginn an nëmmen 
nach 95% am nächste Joer. 15% vun där Ton-

nage un CO2 musse si iwwert d’Stee akafen, de 
Rescht kréie si gratis. Domadder solle se och 
agebonne ginn an dee Prozess vun der Reduk-
tioun, wuelwëssend awer, dass de Flugverkéier 
an Europa 2% vun de Gesamtemissioune bäi-
dréit. Wat de Loftverkéier iwwert déi euro-
päesch Grenzen eraus ubelaangt, esou soll bis 
zum Hierscht vum nächste Joer e Kompromëss-
virschlag mat allen aussereuropäesche Flugge-
sellschaften ausgeschafft ginn.
De Stroossen- a Waassertransport, déi sinn nach 
ausgeklamert, awer de Waassertransport kann 
zu engem spéideren Zäitpunkt agebonne ginn. 
An d’Land- an d’Forstwirtschaft falen net ënnert 
dësen Uwendungsberäich. Firwat? Well et ganz 
schwéier ass, hir Emissiounen ze berechnen.
D’State kréien elo d’Méiglechkeet, verschidde 
kleng Installatioune mat geréngem Ausstouss - 
25.000 Tonnen CO2 pro Joer - aus dem System 
erauszehuelen, ënnert der Konditioun awer, 
dass Mesurë geholl ginn, déi en ausgläichen-
den Effekt op hir CO2-Emissiounen hunn.
Et sief hei drop higewisen, dass mir dës Kondi-
tioun net opgräifen, well dat mat engem héije 
bürokrateschen Opwand verbonne wier, a well 
jo all Memberland all eenzel Installatioun der 
Europäescher Kommissioun melle muss.
Et gëtt awer och Ausnahmen zum Quotesys-
tem. Wann erkannt gëtt, dass duerch d’Käschte 
vun der CO2-Stee e Betrib zu enger Delokalisa-
tioun kéint geféiert ginn, da kann dee Betrib 
seng Quoten och gratis à disposition gestallt 
kréien.
Wat den Iwwergank awer vun der zweeter op 
déi drëtt Period ubelaangt, sou ass Folgendes 
festgehale ginn: Déi Quoten, déi net an der 
zweeter Period gebraucht goufen, kënnen an 
der drëtter Period benotzt ginn. Als eenzeg 
Ausnahm gëllt awer, wann ee Betrib ganz oder 
zum Deel seng Aktivitéiten astellt, da kann den 
zoustännege Minister iwwert d’Zréckgi vun de 
Quote bestëmmen. Am Fall vun deenen zwee 
Wierker vu Rodange a Schëffleng huet de Mi-
nister kloer Positioun bezunn.
Ech wëll och drop hiweisen, dass d’Revenuen 
aus der Stee op ee momentan zweestellege 
Milliarden-Euro-Betrag geschätzt ginn. An dës 
Montantë ginn zum Deel an d’Memberlänner 
zréckgeféiert oder awer si falen an den euro-
päesche Klimaschutz, an do kënnen dann an 
alle Länner weider Aufgaben iwwerholl ginn.
De Prozess vun der Stee ass relativ komplizéiert. 
Ech wëll do op de schrëftleche Rapport verwei-
sen.
Ech wëll och net vergiessen, dass d’Instrumen-
ter vun dem „joint implementation“ an dem 
„clean development mechanism“ och weider 
zum Asaz kommen, awer mat dësen Instrumen-
ter dierfen d’Länner aus der Europäescher 
Unioun hir CO2-Emissiounen duerch Investisse-
menter a Länner baussent der Europa-Unioun 
fräikafen. All Projet, deen agereecht gëtt, muss 
awer gedroe gi vun ökologeschen, vu sozialen 
a vu wirtschaftleche Kriterien.
An et dierf och net zur Vermëschung tëschent 
den Aidë komme vun der Kooperatioun an 
deenen aneren. Déi sinn hei complémentaire 
unzegesinn. Well duerch déi modern Ëmwelt-
technologien, déi mir hei an Europa entwéckelt 
hunn, sollen och ons Partnerlänner Profit zéien, 
fir bei hinnen dann de Prozess vum Klimaschutz 
méi séier unzedreiwen. A se ginn och méi 
schnell onofhängeg da vun de fossilen Energie-
ressourcen, an domat jo och dann à la longue 
en aval ginn déi Reduktioune vun Dreifhausga-
sen duerchgeféiert. Et kann ee bal soen, eng 
Win-win-Situatioun, duerch Europa ageleet, fir 
anerer bestëmmt.
E leschte Punkt. An dem neien Artikel 16bis 
gëtt drop higewisen, dass all Informatiounen 
iwwer ënner anerem d’Verdeele vun de Quoten 
an d’Kontroll vun Emissioune kommunizéiert 
musse ginn. Et ass awer festgehale ginn, dass 
et verbueden ass, dës Informatiounen, déi ën-
nert de Secret professionnel falen, no baussen 
ze kommunizéieren.
A mat dem Vote vun dësem Projet de loi, dee 
mir haut wëllen da stëmmen, deen trëtt dann 
den 1. Januar d’nächst Joer a Kraaft. A mat dë-
sen dach méi techneschen Ausféierunge brén-
gen ech den Accord da vun der CSV eran a soe 
Merci wéi ëmmer fir d’Nolauschteren.

yw  Plusieurs voix.- Très bien!

yw  M. le Président.- An ech soen dem Här 
Rapporteur Marcel Oberweis Merci. Als éischte 
Riedner kritt elo den Här Berger d’Wuert.
Discussion générale

yw  M. Eugène Berger (DP).- Merci, Här Pre-
sident. Mat allem Respekt fir säi Fläiss, mä an 


